
Мәшһүр-Жүсіп даналығы

Ақ суыр хикаясы
    Бұл 1930 жылдың мамырқай күзі еді. Мәшһүр-Жүсіп өзінің Ескелді қыстауының маңында күзекте болатын , әрі  жаз бойы осы жерді жайлау етіп зират үйін де салдырған еді. Үлкен баласы Шарапиденнің және жеті-сегіз киіз үй тіккен кішігірім ауыл бас қосып отырып жатты. Байларды жаппай конфискелеу саябырси түскенімен , әрлі-берлі өткен бейтаныс жолаушылар мазаны алып , үрей туғызып та жататын. «белсендіміз» деп бәленшенің ауылынан ат мініп кетіпті , түней жатып мал сойғызып жепті», -деген хабар-ошар да тарап жататын. Бірақ Мәшекеңнің ауылын баса-көктеп келген әлі ешкім болған жоқ. Міне, осындай қарбалас кезеңде кешкілік екі жолаушы келіп, шеткі бір үйге қонбақ ниетін білдіреді. Екеуі де жас еді. Мәшекеңнің ауылда екендігімен хабардар олар барып сәлем беру ниеттерін білдіреді. Мәшһүр бейтаныс жолаушылардың келгендіктері туралы хабардар емес–ті. Мана 12 жасар немересі Төлеубай келіп: «Ата, қолдарында қапшығы, жіп-шуаны бар екі жігіт келді» , - деп хабар еткен. Мәшһүр үндемеген , намазға кірісіп кеткен. Үлкен келіні Ақзейнептің анасы Қалима шешейдің үйінен шай-суанға әбден қанған екі жолаушы ұлықсат сұрап Мәшһүр отырған киіз үй алдына келді де , біраз бөгелісті.

   -Кірсін, - деген кешкі шай үстінде отырған Мәшһүр. Сәлем беріп жігіттер үйге кірді.
   -Иә, жай-жапсарларыңды айта отырыңдар, Алла қуған , әлде адам қуған пендесіңдер ме? – деп, сәл көз қырын салып қойды оларға.

   -Ата , біз мына тау түбіндегі «Басшілік ауылынанбыз....

   -Е , Қозған атасынан екенсіңдер ғой . Аты-жөндерің кім?

   - Менің атым Мұхтен , әкем аты Қозыке. Ал,  мына жанымдағы жолдасым Баян қалашығынан, ол да қозған атасынан. Аң аулап кәсіп етіп жүрміз. Терісін апарып ауданға өткіземіз. Қоян, қарсақ, күзен, суыр терісі де жарай береді. Қасқыр терісі қымбат. Бірақ қолға түсе бермейді. Әр жерге қақпан құрған едік, бос қайтып жүрміз. Осы жақта суыр көп дегенге келіп қалып едік. 

    - Е, замандарың солай болып кетті ғой. Кәсіп – несіп егер ол дұрыс болар болса, - деп барып Мәшһүр біраз бөгеліп отырды да , - мына менің салдырып қойған зиратымның алдына қарай бір ұя суыр бар. Оның ішінде жалғыз ақ суыр бар, бәрінің ұя басары болса керек. Ертеңді – кеш ұя басынан қозғалмайды. Шіркіннің қылығы да әртүрлі, бір уақ оған қарап уақытымды өткіземін. Тек соған тимесеңдер болды. Көршім еді , -деп кетулеріңе рұқсат дегендей ыңғай білдірді. Екі жігіт іле шығып кетті.
    Күздің алғашқы белгісі ме, таңертеңгілік күн тұман тартып буалдырланып тұрды. Соның салдары ма , таң намазын оқыр алдында үзбей көзіне көрінетін ақ суыр бүгін Мәшекеңе көрінбеді. Бірақ , көңілінде беймазалық бар. Таңертеңгілік шай алдында баласына күтуші Айтымды шақырттырып алды да:
    Күннің буалдырлығы ма , бүгін ақ суыр менің көзіме түсе қоймады. Әлгі екі жігіттен шошынды ма , барып біліп қайтшы ,- деп дайын тұрған шыныаяғын қолына алды. Айтым көп бөгелмеді. Ақ суырдың қолды болғандығын айта келді. Мәшһүрдің өңі кілт өзгеріп кеткендей болды, бірақ сыр бермеді. Әншейінде ұзақ отырып ішетін таңертеңгілік шайды да тез жиғыза салды. Айтымға кетпе дегендей ишарат етті де , қауырсын қаламын алып  іле төпелеп жазуға кірісіп кетті. Енді жазбамызды деректендіре түсу үшін Айтымға сөз берелік.

     Жазған хатын үш бүктеп маған ұсынып жатып: «Мына ұшбу хатты тау түбіндегі Исабек ұлы Мәдіге апарып табыс ет. Елеуішше еленген заманда Қозған атаның ішінде енді сөз ұғарлығы сол ғана сияқты. Сәске көтеріле барып қаларсың. Хатты оқып болғаншы тосып отыр , берер жауабы аз болар, іле қайт. Менің тор атымды салт мін. Біраз жер ішін босатып ал да, бар жүрісіне сал, аяма », - дегенде менің төбеме жай түскендей  сұлық отырып қалғанымды өзім де байқамаған едім. Тек : «Тез аттан», - дегенде ғана барып орнымнан тұрып кете бардым.  Ия , менің ондай күйге түсуім хатты апауда емес еді , ол өмірі үстіне желден басқа кісі шығарып көрмеген Торы атты осы суыт жүріске қиып беруінде еді.  Бұл атты тек ара-тұра үлкен баласы Шәрәпиден ғана салт мініп, суытып жіберіп отыратын. Міне, сол торы ат менің тақымыма түскелі  тұр. Міндім де... Ескелдіден шығып, жер ортасы дерлік құртты өзенін кесіп өтіп , тау түбіндегі «Басшілікке» қарай желе- жортып келе жатқанымда мен сондай бір бақытты сезімде болдым. Көңілім сондай көтеріңкі, тіпті мен не үшін бара жатқанымды да ұмытқандаймын. Торы ат... Мәшекінің Торы аты!.. Мен Басшіліктегі Мәдінің үйіне келіп, есік алдындағы кермеге атымды байлай сала үйге кіргенімде ол кісі сәске намазы үстінде екен. Көз қырын сәл маған түсірді де, қайыра жайнамазға бас қойды. Бірақ іле намазын тоқтатып, жартылай ашық қалған киіз үй есігінен менің төбемнен асыра Торы атқа көзін қадады. Даусы қалтыраңқы шығып:
    - Моллекең ауылынан келіп тұрсың ба? Ол кісі аман ба? – деп маған қадала қарады. Мен қойнымнан алып хатты ұсындым. Хатты оқи отырып қолының дірілдеп кеткені байқалды. Өңі бір қуарып , бір түзелгендей. Ол кісі әлден уақыттан кейін:

     - Барша Қозған атасының сүйегіне таңба болды – ау бұл жайт, - деп алғашқы тізерлеп отырған қалпын бұзып , бір жағына қарай қисая кетті. Ауыр күрсініп алды да:

    - Қайран Мәшекеңім-ай! Қозғанға тілегенім бірлік еді деп отырушы еді. Бұл ант ұрғандардың қайсысына ие болайын. «Айтқан сөз , атылған оқ» деген осы. Өмірлікке жетерлік сөз... Моллекеңнің  «жауабы аз болады , іле қайт» дегені есіме түсіп, орнымнан тұрдым да есікке беттедім. Бесін ауа үйге жеттім де , болған жайтты Мәшекеңе айттым.

   - Болды , - дегеннен басқа сөз айтпады ол кісі. Тек біраз уақыт өткеннен кейін барып, «суыр жеген Қозған» деген дақпырттың тез тарап кеткенін естіп-біліп жаттық, - деп Айтым күліп қойды....
   ... Екі жігіт Мәшһүр: «ақ суырға тимеңдер , көршім еді» дегеннен-ақ қобалжи бастаған еді. Олар таңнан тұрып кеше кешкілік бес-алты ін аузына құра келген тұзақ-қақпандарын байқағандарында өліп жатқан ақ суырды көрді. «Бізді құдай ұрған екен», -десті бір-біріне қарап.

     -Иә, құдай шын ұрды, - деді сұп-сұр болып кеткен Мұхтен. Сөйтті де қақпаннан өлі суырды босатып алып, арқалай-марқалай жоғарыдағы, алыстағы Талас еліне бет алып суыт жүріп кетті.

     ...Мұхтен бертінге шейін ұзақ өмір сүрді. Ұрпақсыз өтті. Ер баласы болмады. Істеген қылығы жайлы өзі де өкінішті болса керек. Мәді ақсақал кейін келіп Мәшһүрден кешірім сұрағанда:

     -Құдай ісі ғой , не нәрсеге болмасын Алла өзі бастайды , -деп қана қысқа жауап беріпті. «Жел болмаса , шөптің басы қимылдамайды» дейді ғой, оның үстіне Мәшһүрдің лепесі жерде қалған ба? Мәдіге жолданған ұшбу хат ел ішінде суыртпақтап тарап кетіп, күні бүгінге дейін айтылып жүрген жайы бар. Міне, Қозған атасына суыр жеді деген ат осылайша пайда болған еді.

Сүйіндік Шәрәпиденұлы КӨПЕЕВ ,

Сарырқа самалы» , 1996 жылығ 8 тамыз, №90.

Ақ қағаз, қалам, сия келді бізге
(Жалпы көлемі – 75 шумақ, 300 жолдан тұрады).

Ақ  қағаз, қалам , сия келді бізге,

Жабырқап жабы малдай жүрген кезде.

Қолына қалам, қағаз алғаннан соң ,

Толғанып кірді мәшһүр сөйлер сөзге.

Жөнелді ұйытқып соққан қардай борап,

Нәрсе емес, өлшеп, сатып, алған сұрап.

Әр жерде бұрыннан-ақ босатпайтын,

Ақ қағаз, қалам, сия алдымды орап.

Алдыма өлең жаз деп қағаз келген,

Сөзімді сөйлеп бақтым мен де білген.

Кеудеме құдай кеңес берген шақта,

Қағазға он саусағым атша желген.

...Барады өтіп ғұмыр аттай шауып,

Жаңбырдай себелеген сөзім жауып.

Бозбала тірлікте қимылдап қал,

Өрмектің асты-үстіне кетпей ауып...

Түркістан сапары

(Туындының төрт нұсқасы бар. 

Жалпы көлемі – 56 шумақ, 224 жолдан тұрады).

Шығып ек кешегі айда елімізден,

Мекен-жай, қоныс қылған жерімізден.

Хазіреттің ақ күмбезін зират қып,

Қол жайып, бата алғалы пірімізден.

Еліміз Баянаула, Қызылтауда,

Төскейде мал жатады қалың қауда.

Аллаға тәуенкел ғып шыға қалдық,

Тіпті үйде жатпаймын деп денім сауда.

Ереймен, жүре бердік Есіл өтіп,

Тұсынана(1) Күйгенжердың кесіп өтіп.

Лассығыра бір қияға боп мен ласқыра,

Құдайым түзден ырзық, несіп теріп.

Ел-жұртым, қатын –бала -  бәрі қалып,

Он «бесте» түсіп жолға, болып кәріп (ғарып).

Үйде қашқан табылып, нәрсем түзден,

Келемін мен құдіретке қайран қалып.

Мүсәпір жолаушымыз біздер ғаріп,

Келеміз ұзын жолда арып-ашып. 

Жал ұзын, қара қоңға таянып ат,

Тана алмай, пақырлықты, мойынға алып...

Тіршілік қамы

(9 шумақ, 36 жолдан тұрады)

Келмейді іздегенмен, кешкен бастан,

Қасірет көп, айрылған соң құлын жастан.

Өкініш өткен іске пайда бермес,

Айрылып бір қалған соң қарындастан.

Тауып ал дер күніңде ғылым –білім,

Есер боп жігітліктен болма мастан.

Ешнәрсе табарың жоқ мұнан былай,

Болған соң үміт үміт-ойың қиғаш қастан.

Өнерге ғылым-білім кірген жақсы,

Өткізбе жігіт жасты байқамастан.

Білімге ие болсаң, шын (шен) табарсың

Бала қып, жұмыртқаны шайқамастан.

Нәрсеге, көз салсаңыз, пайдасы бар,

Ақырын, қылма жұмыс, ойламастан.

Жамандық қадап алар тіл найзасын,

Есерден қашқан жақсы, ойнамастан.

Назымды ойға келген айтса келел,

Ақылың тұрған күнде тарқамастан.

Бұл күнде мал табыңыз алас ұрып,

Күш-қуат кетіп қалмай арқа бастан.

ОҚЫРМАНҒА КӨМЕК
М. Ж. Көпеев шығармаларындағы Жетпіс бапта» кездесетін араб-парсы сөздеріне түсіндірме

(жалғасы,басы газетіміздің өткен санында)
101. Фиһа тусамма- онда аталады.
102. Далил-дәлел.
103. Жаһаннам- тозақ атауы.
104. Жаһим-тозақ атауы.
105. Сақыр-тозақ, тамұқ (жеті тамұқтың түбі деген мағынада).
106. Сижжил- қыздырылған балшык (тас).
107. һадшазад- тозақ атауы.
108. Хатм-соңы.
109. Уукуд һаннас уалхажара- жанады зұлым жан (шайтан) және тас.
110. Палақ-тамұқтағы шұңқыр атауы.
111. Уаил- қайғы.
112. Халак- жойылған, жоқ болған.
113. Иншалла-Алла қаласа.
114. Ған саиа-ти-аиамин-(алдағы) келетін күндерден.
115. Каддым-ескі, көне.
116. Сахт-(сахит)- қатты, қиын, қатал.
117. Мағун - қайырымдылық.
118. Рафға (рафғ)-көтермелеу, мадақтау.
119. Ғарифа (ғариф)- білуші, түсінуші, дана.
120. Астағфирулла - Алла кешір.
121. Рих ғақым-Ғақым желі.
122. Мөлік- періштенің аты.
123. Заһар-у.
124. Фасыл - бөлік.
125. Уасыл - қосылған.
126. Паруар- тәрбиеші.
127. Жаһил- надан, надандық.
128. Аһлу хикмет- білім иелері, даналық иелері.
129. Рауат (рауиа)-ереже, нұсқау, қағида.
130. Бахыр лахият-Лахият теңізі.
131. Байтул мағмур-Көктегі періштелердің құбыласы.
132. Паруардігер-Жаратушы, Құдай.
133. Тәсбих-Алланы құрметтеу, ұлылау.
134. Таһлил-Бір Алладан басқа Тәңір жоқ деп айту.
135.  Кала инси ағламу уа ма ла тағламун-айтты: адам сендердің білмегеңдерінді біледі.
136. Халиқ (халиқин)- жаратушы.
137. Минох-одан.
138. Күнту-махфиан- болдым құпия (жұмбақ).
139. Хамд-мақтау, мадақ.
140. Әлхамдулилла-Барлық мақтау Аллаға тән.
141. Камар- белдік.
142. Пырақ-ат.
143. Ғамама- сәлде.
144. Уа ғалламал адама ал-асма-у- үйретті адамға есімдерді.
145. Фасжуду лиадама- адамға сәжде етіңдер.
146. Наумыз- мақрұм.
147. Дәргаһ- сарай.
148. Ағузу биллах- сыйынамын Аллаға.
149. Кәрім-жомарт.
150. Рахман-Алланың бір аты.
151. Ахлу ағлам- білім иелері, білімділер.
152. Минаш-шайтан- шайтаннан.
153. Маһор, моһр - күн, махаббат, сүйкімді.
154.  Кулли жәди ләзиз - Барлық..... тәтті- пайғамбарымыздың хадисі.
155. Фарағат- тыныштық, демалыс.
156. Наумид-үмітсіз.
157. Малғун- қарғыс атқан.
158. Сәрондит- Цейлон аралындағы Адам ата тоқтаған таудың аты.
159. Аспомен - Испания.
160. Ғафу-кешірім.
161. Памдат- таң намазы.
162. Ғарафат (арафат)-Меккедегі тау.
163. Шаһриар-патша, монарх, ел билеуші.
164. Табиғин- ізбасарлар, ізін ұстанушылар.
165. Уали- ел басқарушы.
166. Мумин-иман келтіргендер.
167. Ғариб- бөтен (шетелдік).
168. Хүкім- үкім, жарлық.
169. Халақ-жаратылған.
170. Шаһадат-куәлік, шаһадина- куәлігіміз.
171. Алмасақуахуал ахидул- Әлмисақган және ол уәде беруші.
172. Халал-адал.
173. Намард-зұлым, зұлымдық.
174. Лағын-қарғыс атқыр.
175.  Құдауанд- Құдай, Тәңір.
176. Арз- құрмет, сый.
177. Уа ма дуния ғайруһа- дүниеден басқа.
178. Мурсал- жіберілген елші.
179. Мәкан- мекен.
180. Кулли, куллиат- барлық, барша.
181. Рахиб-монах.
182. Бәни Хашим-Хашиматтар, Хашим ұлдары.
183. Садық-дос.
184. Ғақл-келісім.
185. Мехнат- қиыншылық, қайғы.
186. Алху- иесі (иелері); тұрғын, ел-жұрт.
187. һамма-барлық.
188. Уахи- Алладан түскен.
189. Жисім-дене.
190. Иа аиухал мудасир-Құрандағы аят.
191. Икра бисми-Оқы, Алланың атымен.
192. Ғали акбар- Биік, ұлы.
193. Тара кәм ракаға сужуда-көр қанша рет сәжде қылғанын.
194. Иад-есте (еске алу).
195. Миғраж-ГІайғамбарымыздың көкке көтерілуі.
196. Кадим диуар- ескі қабырға.
197. Хилл-дос, жан жолдас.
198. Қудус Шаріп- Иерусалим.
199. Насара- христиан.
200. Махшар- қиямет күні адамдардың жиналатын орны.
